
 

 

“Төрийн банк” ХХК-ийн Төлөөлөн Удирдах Зөвлөлийн  

Хараат бус гишүүн С.Цэнд-Аюушийн  

2021 оны эхний хагас жилийн ажлын тайлан 

 

Монгол Улсын Компанийн тухай хууль, Банкны тухай хууль болон холбогдох хууль, 

дүрэм, журмын дагуу “Төрийн банк” ХХК-ийн Төлөөлөн Удирдах Зөвлөлийн Хараат бус 

гишүүний үүргийг гүйцэтгэж Төлөөлөн Удирдах Зөвлөлийн 10 удаагийн хуралд хэлэлцэж 

байгаа асуудалд бэлтгэл сайтай оролцож, Банкны удирдлагуудад тусгайлсан асуулга тавьж 

хариулт авах, ТУЗ-ийн хурлаас гарах шийдвэрт өөрийн санал дүгнэлтээ тусгуулан, зарим 

асуудлаар зөвлөх үүрэг гүйцэтгэж ажиллаа.  

- Эрсдэлийн удирдлагын асуудал эрхэлсэн хорооны хурлыг 2 удаа даргалж 

хуралдуулсан бөгөөд хурлаар Эрсдэлийн удирдлагын чиглэлээр 2021 оны 1, 2 дугаар 

улиралд Зээлийн эрсдэлийн удирдлага, Зах зээл, хөрвөх чадварын эрсдэлийн 

удирдлага, Үйл ажиллагааны эрсдэлийн удирдлагын чиглэлээр банкнаас хийж 

гүйцэтгэсэн ажлын тайлангуудыг Эрсдэлийн удирдлагын асуудал эрхэлсэн хорооны 

хурлаар хэлэлцэж, банканд учирч болох эрсдэлд  нөлөөлж байгаа хүчин зүйлүүдийг 

тодорхойлох, цаашид зээлийн эрсдэлээс урьдчилан сэргийлэх, нийт активд эзлэх 

чанаргүй зээлийг бууруулах талаар чиглэл гарган банкны холбогдох удирдлага болон 

хариуцсан газар нэгжийн хариуцлагыг нэмэгдүүлэх, ялангуяа цар тахлын дараа эдийн 

засгийг сэргээх ажлын хүрээнд банкнаас олгогдож байгаа зээлийн хэмжээ өсч байгаа 

энэ цаг үед эрсдэлээс урьдчилан сэргийлэх талаар анхааран ажилласан, мөн тус 

хорооны хурлаар өмнө өгөгдсөн үүрэг даалгаврын биелэлтийг хэлэлцэн хяналт тавьж  

ажилласан.  

- Төрийн банканд учирч болзошгүй эрсдэлийг бууруулах, үр ашгийн үзүүлэлтийг 

нэмэгдүүлэх, чанаргүй ангилалд бүртгэлтэй томоохон зээлдэгчдийн зээлийн эргэн 

төлөлтийн байдалд эрсдэлийн үнэлгээ хийж, цаашид авч хэрэгжүүлэх ажлын 

нарийвчилсан төлөвлөгөөг гарган Төлөөлөн Удирдах Зөвлөлд танилцуулж, зохих 

үүрэг чиглэлийг өгч ажилласан. 

- Төрийн банкны нийт зээлийн багцад эзлэх чанаргүй болон ангилагдсан зээлийн 

хэмжээг бууруулах,  банкны ажилтны ёс зүйгүй үйлдэлтэй холбоотой хөрөнгийг 

бүрэн төлүүлэх, банканд эрсдэл учруулж болзошгүй байгаа бусад үйл ажиллагааг 

цаашид гаргахгүй байх, АТМ, ПОС төхөөрөмжийн үйл ажиллагааг илүү сайжруулах, 

хяналтын орчныг бүрдүүлэхэд анхаарч ажиллах үүрэг даалгавар өгч, биелэлтэд нь 

хяналт тавьж ажиллаж байна. 

- ТУЗ-ийн дэргэдэх Аудитын хорооны хурлаар банкны Дотоод аудитын газрын 2021 

оны хагас жилийн ажлын тайланг хэлэлцэхэд хорооны гишүүний хувиар оролцож 

санал дүгнэлт гаргасан бөгөөд хурлаас цаашид ажлын байрыг дэмжих зээл олголт, 

эргэн төлөлтөд тавих хяналтыг сайжруулах, тогтмол хяналт тавьж байх үүрэг 

даалгаврыг өгсөн. 



- ТУЗ-ийн шийдвэрийн дагуу Төрийн банк ХХК-ийн хэлбэрийг нээлттэй хувьцаат 

компани болгон өөрчлөх бэлтгэлийг хангах ажлын хэсэгт орж ажилласан. 

Миний бие банкны ТУЗ-ийн хараат бус гишүүний үүрэг хариуцлагын дагуу ээлжит 

хуралд тухай бүр биечлэн оролцож банкны Дунд хугацааны стратеги төлөвлөгөө болон 2021 

оны бизнес төлөвлөгөөг батлах, банкийг эрсдэлээс урьдчилан сэргийлэх, учирч болзошгүй 

эрсдэлийг бууруулах, банкны хөрөнгө оруулалт, санхүүгийн үйл ажиллагаатай холбогдолтой 

ТУЗ-өөр хэлэлцэгдэж байгаа бүхий л асуудалд өөрийн санал, дүгнэлтээ бусад гишүүдээс 

хараат бусаар гаргаж албан үүргээ бүрэн биелүүлэн ажиллаж байна. 

